
Euskaltzaindia 1917'gn. 
sortu zen ezkeroztik naiko 
gora behera izan ditu. Erri 
guztiak ba dute Akademi 
bat izkuntza zaintzeko, iz-
kuntza konserbatzekoa. Eus-
kalerriak ere berea ba du 
1917'gna. ezkeroztik. Ori da 
Euskaltzaindia. 

Akademien eginkizuna zai-
tzea, konserbatzea, den es-
kero beti izan dute Akade-
mi guztiak konserbadore 
itxura bat, moderazio i txu-
ra bat beiñepeiñ. Ta egune-
roko izkuntzan akademiko 
adjetibua ba du zera bat, 
patxarako ta saloiko zerbait. 
Ba dirudi ori Akademi guz-
tien izaeratik datorrela. 

Baiñan ortik sortu litezke 
Euskaltzaindiari dagokionez 
eztabaida batzuek. Zaintzea 
ta konserbatzea zerbait bizi-
rik eta osasun bizian dago-
nean ez dio ajolik patxaran 
egitea. Baiñan euskera be. 
zela iltzeko zorrin dago-
nean? 

Baiñan ez dezaiogun Eus-
kaltzaindiari ezin lezakena 
eskatu. Ba du Euskaltzain-
diak bere eginkizun bere-
zia. Lehendabizi esan deza-
gun Euskaltzaindia dela a l -
derdi guztietako euskaldu-
nak elkartzen dituen insti-
tuzio bakarra. Ba da zer-
bait. Euskaltzaindiak dituen 
arauak esaten dute bere 
eginkizuna dela euskerari 
estudioak egitea. Eginkizun 
dagokionez izkuntza bezela 
ori betetzen duela uste dut. 
Baiñan baita ere arauetan 
dionez bere eginkizuna da 
euskera zaitzeko alegiñak 
egitea. Or sortu liteke ezta-
baida. Dudarik ez dago. 
euskera dagon bezela zaitze 
ori Akademi baten eginkizu-
nak gaiñezkatzen dituela. 

Aitortu dezagun o r d e a 
gaur egunean oraindikan 
ez duela bere bidea arkitu. 
Euskeraren batasuna —as-
palditik datorren eztabai-
da—, euskera eskoletan eta 
informazioko bideetan, eus-
kera paper ofizialetan, zen-
baietraiño ez dira Euskal-
tzaindiak landu bear dituen 
eg'inkizunak? Euskaltzain-
diak utzi ahal lezazke gai 
oiek ikuitu gabe? Erantzu-
nak susto guztietakoak izan-
go dituzu. 

Gaiñera bi eratako a r ra -
zoiak izan litezke Euskal-
tzaindian sartzeko: batzuek 
euskeraren alde egin diren 
lanen sari bat bezela, ohore 
bezela; beste batzuek berriz 
euskeraren alde egin lezaz-
ken lanegatik. Urrengo bille-
ran izendatuko dira zenbait 
euskaltzain laguntzaille be-
rri. Izan dedilla ori Euskal-
tzaindiarentzat txertu berri 
bat batez ere lanerako txer-
tu bat. 

Euskaltzaindia Euskalerri-
ko instituzio bat bezela sor-
tu zen. Gaur egunean eus-
kaldunentzat ezezaguna iza-
tera irixten baldin bada, 
errian sustraiak galtzen bal-
din baditu bere izateko a r ra -
zoia galduko luke, bere zen-
zua galduko luke. 


